l-litanija li ntaghzlek kienet tislima lil Gesu Sagramentat.

Wara t-Te Deum u talb iehor ingrat silta mid-diskorsi li kienet ghamlet Guza
fuq I-Ewkaristija. Din is-silta kienet tghid hekk:

“F’messagg irrekordjat minn Guza fl-24 ta’ Gunju 1994 hija qalet, ‘Tllum
jiena kelli vizjoni kbira hafna fuq Gesu ta’l-Ewkaristija li m’ghandhiex x’tagsam
ma’ l-affarijiet tad-dinja u ta’ l-art ghax jiena rajt lil Gesu ta’ -Ewkaristija u
hafna angli sbieh jaghtuh adorazzjoni bl-incens f’idhom. Araw x’imhabba kbira
ghandu jkollna lejn I-Ewkaristija.

Rajt kwantita, eluf ta’angli jaduraw b> wi¢chom fl-art, jaghtu qima lil Gesu ta’
1-Ewkaristija. L-ilbies ma nghidilkomx kif kien. Min kien liebes I-abjad, min kien
liebes kulur ahdar sabih, sabih hafna, min kien liebes kulur hafna sabih celesti,
min kien liebes kuluri cari fir-roza, zghazagh divini.

Nghidilkom li I-gebel immermer li ghandi fid-dar sarli kollu affarijiet immensi
sbieh. Fil-hin tal-vizjoni 1-gebel ma narahx immermer, narah ileqq, kullimkien
ikolli d-dawl, kullimkien ikolli d-dija, kullimkien rajt hafna raggi dal-lejl,
raggi ta’ fided sbieh imma dawk kienu nezlin mis-sema. Illum rajtha specjali
I-Ewkaristija... ghax illum rajt hafna zghazagh divini, minn tal-belt imgaddsa
t’Alla jaghtu l-gima kif ghandhom jaghtu lill-Mulej Gesu fl-Ewkaristija: b’dak
l-incens f’idejhom, b’dik ir-ras baxxuta gharkobbtejhom, b’dak il-gisem divin
taghhom li qeghdin jaduraw lil Gesu ta’ 1-Ewkaristija...”

Wara din is-silta dawk migbura qalu disa’ Glorja Patri lid-disa’ kori ta’ 1-
angli biex flimkien ma’ l-angli huma taw it-tithir taghhom lil Gesti fl-Ostja.

MESSAGG MILL-ISQOF MICALLEF

Kif kien xieraq, I-Isqof Micallef ghamel kelmtejn ta’ l-okkazzjoni. Huwa beda
d-diskors tieghu b’silta mill-evangelju ta’ San Gwann: “ ‘Jiena hu I-hobz tal-hajja.
Missirijietkom kielu l-manna tad-dezert, u mietu. Dan hu I-hobz li niezel mis-sema,
biex min jiekol minnu ma jmutx. Jien hu 1-hobz il-haj, li nizel mis-sema. Jekk xi hadd
jiekol minn dan il-hobz jghix ghal dejjem. U I-hobz li jiena naghti huwa gismi, li
jinghata ghall-hajja tad-dinja.” Il-kelma tal-Mulej.”

Imbaghad kompla hekk: “Zewg kelmiet biss. Minn dak li smajna sa issa u minn dak
li ilu sejjer hawnhekk go dan ic-centru maghzul mill-Madonna sabiex b’post iehor hija
tistedinna lilna I-bnedmin sabiex nersqu lejn binha Gesu, éertament li 1-invokazzjoni
li nholqot hawnhekk f’dana il-post umli illi lill-Madonna insejhulha b’dan it-titolu
Madonna tal-Konsagrazzjoni, sejrin, jew ahjar ser jibda fil-knisja mhux biss hawn

Malta imma anka fil-Knisja Universali studju rikovert lejn din l-invokazzjoni taht dan
it-titolu, il-Madonna tal-Konsagrazzjoni.

II-kelma konsagrazzjoni hija, per ezempju meta nikkonsagraw altar, nikkonsagraw
knisja, meta ahna nir¢ievu I-konsagrazzjoni sacerdotali, meta ahna nitghammdu, meta
ahna nircievu s-sagrament tal-grizma, meta intom il-mizzewgin tir¢ievu s-sagrament
taz-zwieg, dan ifisser fi kliem semplici illi dak il-post, dak I-oggett per ezempju kalci
konsagrat, dik il-persuna saret proprjeta’ ta’ Alla. [I-Madonna saret proprjeta’ ta’ Alla
ghaliex huwa stess kien ghazilha sabiex tkun l-omm ta’ l-Iben tieghu. Ara dagsxejn
il-kobor ta’ Alla fil-providenza tieghu ... ried jingeda b’dagsxejn ta’ xebba, ix-xebba
ta’ Nazaret, it-tfajla ta’ Nazaret, biex hu ghazilha biex tkun kollha kemm hija tieghu,
b’ruha u gisimha, biex tkun l-ewwel tabernaklu haj ta’ Ibnu maghmul bniedem.

It-titolu ichor li ta anka 1-Papa Gwanni Pawlu II, il-mara ta’ I-Ewkaristija u
ghandha t-titolu wkoll li nsejhulha bih il-Madonna ta’ 1-Ewkaristija - huma kollha
veritajiet 1i ahna bil-fidi taghna kif qeghdin naghmlu llejla u kif naghmlu kullmeta
mmorru I-knisja quddiem Gesu Sagramentat jew inkella nisimghu il-quddiesa jew
inkella mmorru ghad-devozzjonijiet lejn il-Madonna, bhalma ghamilna fix-xahar ta’
Mejju, bhalma naghmlu issa f’dan ix-xahar ta’ Gunju lejn il-Qalb Imqaddsa ta’ Gesu,
huma verament mumenti kif ahna nesprimu b’xi mod ir-ringrazzjamenti taghna ghal
dak kollu li Alla l-imbierek ghamel permezz ta’ dina I-krejatura singolari, li ghazilha,
ghamilha proprjeta’ tieghu biss, mill-ewwel mument tal-koncepiment taghha sabiex
hija tkun it-tabernaklu haj ghal disa’ xhur ta’ Ibnu u ta’ Binha li sar bniedem fi
hdanha.

Inkomplu mela b’dawn il-veritajiet li qeghdin issahhuna, bil-fidi taghna, il-
Madonna tal-Konsagrazzjoni, il-Madonna ta’ I-Ewkaristija, il-mara ta’ I-Ewkaristija
sabiex ahna permezz taghha - u hija xtaget kull fejn dehret, kullfejn geghda tidher,
biex ahna nersqu dejjem aktar qrib lejn binha Gesu. Ikun imfahhar Gesu Kristu.”

Matul din il-laqgha sar diversi talb iehor ta’ tifhir u anka riparazzjoni lejn Gesu ta’
1-Ewkaristija, i¢-cerimonja tal-qanpiena, it-talb tal-Madonna, ta’ San Guzepp u San
Mikiel u tkantaw diversi innijiet Ewkaristici. Il-qofol tal-laggha intlahaq bil-barka
Ewkaristika fost il-gabra kbira ta’ dawk kollha prezenti.

Dun Nazzaren li wkoll attenda ghal din il-laggha ghamel dan ir-ringrazzjament:
“Nirringrazzjaw lill-Arcisqof taghna li tana I-permess ghal din l-adorazzjoni u anka
wkoll nirringrazzjaw lill-Monsinjur Adeodato Micallef illi ghogbu jigi u jadura lil
Alla maghna. Tkun imfahhar Gesu Kristu.”

B’fiducja nharsu ‘1 quddiem ghal-lagghat ohra bhal dawn ghaliex il-presenza ta’
l-Ewkaristija hija bil-wisq ghal qalb kull min jitla’ -Girgenti.

Sylvana Spiteri LL.D

TISLIMA LIL BRO. VICTOR PRIVITERA

I1-Gimgha 18 ta’ Lulju 2008 bdiet hajja gdida ghal Bro. Victor Privitera — il-Mulej
sejjahlu hdejh biex jaghtih il-premju tas-sema wara tnejn u sebghin sena ta’ hajja
religjuza fi hdan il-Kommunita tal-Freres.

Kien bis-sahha ta’ Bro. Victor li dan il-fuljett kellu I-bidu tieghu. Sa minn qabel
ma kien membru tal-Kumitat Moviment Madonna tal-Konsagrazzjoni, Bro. Victor
kien jattendi 1-laqghat fil-Girgenti u kien ihoss li dan il-Moviment ghandu jkollu I-
lehen tieghu sabiex kemm il-membri kif ukoll il-poplu Malti u Ghawdxi jinzamm
infurmat b’dak li jkun ged jigri.

Kien gie mistieden ghal-laggha tal-Kumitat sabiex b’mod formali jressaq l-idea
tieghu fil-prezenza ta’ Guza wkoll. Din l-idea intghogbot minn kulhadd u gie mahtur
bhala I-Editur ta’ dan il-fuljett li hareg I-ewwel darba f” April 1990.

Ghal ghaxar snin shah Bro. Victor hadem bis-shih u b’entuzjazmu kbir sabiex kull
tliet xhur jippubblika dan il-fuljett. Fis-sena elfejn huwa hass li minhabba ragunijiet ta’
eta huwa ghandu jaghti r-responsabilta’ tieghu lil xi hadd izghar minnu. Madankollu,
minkejja r-rizenja mill-kariga tieghu ta’ Editur, huwa xorta baqa’ ghal diversi snin
ohra jiehu hsieb l-istampar u t-tqassim ta’ dan il-fuljett li tant kien ghal qalbu. Kien
biss f’dawn l-ahhar sentejn jew tlieta li ceda wkoll ir-responsabilta ta’ I-istampar u
l-pustagg.

Izda nghidilkom li I-ahhar dagqga t’ghajn tal-fuljett kien jaghtiha hu, ghaliex ta’
kull darba bqajt nibghatlu I-iscript sabiex jiccekkja 1-Malti. U ta’ ghalliem serju li
kien ma kienx biss jiccekkjah u dagshekk, izda jaghmilli n-notamenti mehtiega sabiex
kemm nista’ nevita li nirrepeti l-istess zbalji. Filfatt l-ahhar fuljett li ¢cekkja kien
proprju dak ta’ Lulju 2008. Meta r¢ivejt l-iscript lura minghandu nsib li kitibli fuqu
l-kelma “AWGURI” u l-firma tieghu. Dak il-hin bdejt nipprova nithem x’ried jghid
biha I-kelma awguri. Awguri ta’ x’hiex?

Izda mbaghad meta ftit granet wara sirt naf bil-mewt tieghu, hassejt bejni u bejn
ruhi li b’dik l-awguri bhal ried ihabbarli li I-missjoni tieghu kienet spiccat u li mill-
fuljett 1i jmiss il quddiem kollox kien ser ikun f’idejja!

Grazzi Bro. Victor, grazzi mill-galb. Inti kont hafna strumentali sabiex il-messagg
tal-Madonna tal-Konsagrazzjoni u 1-grazzji li jinqalghu permezz ta’ I-intercessjoni tal-
Madonna u ta’ Guza Mifsud jsiru maghrufa. J’alla 1-Mulej jkompli jaghtini l-kuragg u
l-hegga li kellek inti sabiex inkun successur denja tieghek. Bro. Victor, itlob ghalina u
ghall-Moviment tal-Madonna halli dan ikompli jaghti I-frott u min-naha taghna ahna
wkoll inweghduk it-talb taghna.

F’isem il-Kumitat naghti 1-kondoljanzi lil hutu I-Freres, b’mod specjali lil Bro.
Emanuel, kif ukoll lill-familjarji u qraba tieghu kollha. Mulej aghtih il-mistrieh ta’
dejjem...

Sylvana Spiteri LL.D

L-ANNIVERSARJU TAL-MEWT
TA’ GUZA MIESUD

Nhar it-Tlieta 28 ta’ Ottubru 2008 jahbat it-tnax-il anniversarju mill-mewt
ta’ Guza Mifsud. Ser tigi ¢elebrata quddiesa ghar-ruhha fil-Knisja Arcipretali
tas-Siggiewi dakinhar fis-6.30p.m. Nappella lil dawk kollha li qalghu grazzji,
dawk li kienu jafuha u d-devoti tal-Madonna sabiex nattendu u flimkien
nirringrazzjaw lil Alla u I-Madonna li ghogobhom jinqgdew b’Guia sabiex
iwasslu I-messagg taghhom.

SILTIET MILL-MESSAGGI
TA’ GUZA MIFSUD

Ir-ruzarju nghiduh kuljum u hadd ma ghandu jorqod minghajr ir-ruzarju ghax
mistaghgba kemm qed taghmel maghna s-Sinjura tal-Hajja, din ir-Regina taghna
tas-sema u l-art. Hija qaltli, “in-nies antiki li ghexu qabilkom fl-antik, tant kienu
jiftehmu, anka l-girien jghidu r-ruzarju flimkien, dak imur ghand I-iehor u l-familja
l-ohra tmur ghand l-ohra biex ma jorqdux minghajr ruzarju. Ir-ruzarju huwa aktar
minn dawk l-ghaxar Ave Marijiet li jinghadu b’dik id-devozzjoni li jiena tant niehu
gost bihom. Dawk il-misterji kemm tad-doloruz, kemm tal-gawdjuz, kemm tal-glorja
fihom hafna taghlim...”

Miskin hu min jagbad il-bieb ta’ l-infern, spicca mbaghad. Dawk m’hemmx talb
ghalihom. Fl-erwieh tal-Purgatorju ghandna t-tama u nitolbu ghalihom biex illum jew
ghada jersqu lejn il-Mulej. Nitolbu ghalihom I-erwieh tal-Purgatorju, l-erwieh tas-
sacerdoti, l-erwieh abbandunati li ma ghandhom min jiftakar fihom hadd. Niftakru
fihom ahna. Jiena ghandi talba ghall-erwieh abbandunati, nghidha kuljum biex Alla
jfittex jehlishom minn dawk il-pwieni tal-Purgatorju. Pwieni mhux bilfors li jkunu
fjammi tan-nar, tafux! Alavolja ghandhom hafna tbatijiet fil-Purgatorju imma

ghandhom it-tama li ghada jew pitghada jiltagghu ma’ l-id setghana t’Alla...

Nirriflettu ftit fuq dak il-kobor immens u bla gjies tat-twelid ta’ Gesu Bambin
fil-granet sbieh tax-xahar ta’ Dicembru, jew kif nghidulu x-xahar tal-Milied.
Napprezzawha hafna din it-tarbija divina illi giet fid-dinja biex iggib il-paci, giet
fid-dinja biex tbati, biex issofri, biex ibati mat-toroq tal-Kalvarju, biex nehhewlu
hajtu fuq ghuda tas-salib u offra ruhu kollu kemm huwa lill-Missier Etern ghall-
mahfra tad-dnubiet taghna...

DVD - NITOLBU MA’ MARIJA

Wara d-DVD “Ix-Xejn Ahjar Minni” u d-DVD li juri lil Guza waqt wahda mil-
lagghat 1i kienet taghmel, issa ser nohorgu DVD gdid jismu “Nitolbu ma’ Marija.”
Dan id-DVD hu adattat ferm ghall-familja kollha mhux biss fix-xahar ta’ Ottubru
imma ghal matul is-sena kollha. Apparti dokumentarju gasir dwar Guza Mifsud u
1-Girgenti, fih insibu wiehed u tletin hsieb Marjan ta’ madwar hames minuti l-wiehed
(hsieb ghal kull jum tax-xahar), kif ukoll il-misteri kollha tar-ruzarju — ferh, dawl,
tbatija, glorja. Ir-ritratti li hemm marbuta ma’ kull misteru jghinu lil kull nisrani biex
jghid ir-ruzarju sew. Nafu li r-ruzarju ma huwiex biss talba tal-fomm imma wkoll
talba tal-mohh ghaliex irridu nimmeditaw fuq dik il-grajja fil-hajja ta’ Kristu li nkunu
geghdin nghidu 1-posta taghha.

Ir-ruzarji, hlief ghall-misteri, huma bil-vuéi ta’ Guza Mifsud li zgur Ii mis-sema
tkun ukoll ged tinghagad maghna f’din it-talba li tant kienet ghall-qalbha u li hi tant
ghal galb Ommna Marija Santissima.

GRAZZ]J1 MAQLUGHA

L. Caruana minn Marsaxlokk fl-1 ta’ Ottubru 1990 kiteb hekk: Ghal bosta snin
kont inhoss ugigh fl-irkoppa tax-xellug. L-ugigh ma kienx gravi, pero kien idejjaqni.
Kont immur ghand diversi Professuri, tobba u anka “masseurs”. Min kien jghidli li
ghandi l-altrite u min “wear and tear”. Min kien ordnali I-massaggi, min jghidli nilbes
kalzetta, min biex naghmel l-ezerc¢izzju u kien hemm min tani l-pilloli ghall-ugigh.
L-ugigh gieli kien itaffieli pero mhux ghal kollox.

Fix-xahar ta’ Gunju ta’ din is-sena, wara dik id-dehra li kien hemm fil-Girgenti,
bdejt naghmel il-massaggi bl-ilma mbierek mill-Madonna tal-Girgenti u nitlob bil-

qalb, tant li anka kont nagbad nibki. Wara xi gimgha ta’ massaggi u talb l-ugigh marli
ghal kollox.

Agnes Borg kitbet din l-ittra fl-4 ta’ Frar 1986: Meta kelli sitt xhur tqala, mradt
bil-kliewi u kelli pressjoni kbira. Welduli 1-baby, li kienet tifla, cesarja ta’ tmien xhur
izda tliftha wara jumejn li twieldet.

Wara sentejn ergajt hrigt tqila u meta kelli sitt xhur tqala mort ghand Guza u
ghidtilha b’dak kollu li kien grali l-ewwel darba. Hi qaltli, “Mur binti ghax il-
Madonna lilek diga qeghda tghinek.” Dak in-nhar stess filghaxija meta kont id-dar
gabadni ugigh kbir f’dahari u ma stajtx norqod. Meta l-ghada mort ghand il-Professur
dan qalli biex nidhol l-isptar halli jaghmluli it-testijiet kollha. Regghu harguli 1-kliewi
u telghetli pressjoni kbira hafna. Wara jumejn bid-dripp qaluli li 1-ghada ser jergghu
joperawni Cesarja.

Dak inhar ta’ l-operazzjoni qomt fil-hamsa u nofs ta’ filghodu, kont ferhana hafna
u cempilt lil ommi u lir-ragel tieghi u ghidlu jigi l-isptar ghax il-Madonna kienet
geghda tghinni. Rasi kienet ghaddietli tant li gomt mis-sodda bid-dripp f’idejja u mort
it-toilet wahdi. In-nurses kollha harsu lejja u baqghu skantati bija ghax il-gurnata ta’
qgabel kont gisni mejta bl-ugigh.

Dhalt ghac-cesarja b’kuragg kbir u bis-santa tal-Madonna f’idejja. Din id-darba
1-baby kien tifel u semmejtu Christian.

Ines Debono mill-Fgura kienet kitbet hekk: Ir-ragel kellu ugigh f’rasu u meta
haduluI-X Ray sabu li kellu xi haga serja tant li riedu jaghmlu aktar testijiet. Sadanittant
jiena mort ghand Guza tas-Siggiewi biex nitlob quddiem l-inkwadru tal-Madonna tal-
Konsagrazzjoni. Guza kienet qaltli li ser ikun hemm affarijiet sbieh ghalina.

Jiena vera qlajt grazzja kbira ghax mit-testijiet ma rrizulta xejn minn dak li qabel
kien deher fl-X Ray.

F. Agius minn Birzebbugia tirringrazzja lil Alla ghall-grazzja li qalghet bl-
intercessjoni tal-Madonna u ta’ qaddisin ohra.

TALBA

Sinjur Alla ta’ I-Ezerciti ixhet il-harsa tieghek fuqi, twarrabx idejk minni u
zommni dejjem marbut/a mal-volonta’ mqaddsa tieghek.

Mulej, nadurak, imbierkek u nfahhrek u filwaqt li nizzik hajr tad-doni u I-
grazzji li inti tajt lil Guza Mifsud, nitolbok sabiex bl-intercessjoni taghha u ta’
Ommi Marija Santissima, taqlaghli din il-grazzja li tant nixtieq. Amen. Glorja
lill-Missier ...

l AVVIZI \

. Il-lagqghat 1i jmiss se jsiru kif gej:

IlI-Hadd 5 u 19 ta’ Ottubru 2008 fil-5.00p.m.
IlI-Hadd 2 u 16 ta’ Novembru 2008 fit-3.30p.m.
[I-Hadd 7 u 21 ta’ Dicembru 2008 fit-3.00p.m.
II-Hadd 4 u 18 ta’ Jannar 2009 fit-3.00p.m.

. Dawk li qalghu xi grazzja huma mhegga li jiktbulna l-grazzja u jaghtuna

kemm jistghu dettalji dwarha. Tinsewx tiktbu isimkom, l-indirizz u n-numru
tat-telefown. Grazzji minghajr isem shih, indirizz u numru tat-telefown ma
jigux ikkunsidrati. Jekk ma tkunux tridu li jidher isimkom fuq il-fuljett dan
ma jigix ippubblikat. Huwa mportanti li, kemm jista’ jkun, ittuna ¢-cCertifikat
tat-tabib fejn jiccertifika 1-fejgan taghkom.

. Inheggu lill-qarrejja biex jimlew il-formola ta’ shubija fil-Moviment Madonna

tal-Konsagrazzjoni. Dawn il-formoli jistghu jittiehdu mill-Girgenti stess jew
billi tiktbu lis-Segretarja, Dr. Sylvana Spiteri, 6, Sqaq Nru. 2, Triq il-Kbira,
Siggiewi, SGW 1320.

. Min hu nteressat li jkun jaf aktar dwar il-grajjiet tal-Girgenti infakkrukom li

matul is-snin gew ippubblikati seba’ kotba bil-Malti kif ukoll bl-Ingliz. Ghandna
wkoll id-DVD “Ix-Xejn Ahjar Minni” dwar il-hajja ta’ Guia u I-messagg
tal-Girgenti u DVD iehor li jinkludi r-ruzarju b’lehen Guza Mifsud. Dawn
il-kotba u DVDs jistghu jinkisbu jew mill-Girgenti jew billi tiktbu lis-Segretarja
fl-indirizz fuq imsemmi.

. Wiehed jista’ jakkwista wkoll santi bit-talba ta’ intercessjoni ta> Guza Mifsud

(bil-Malti u bl-Ingliz) kif ukoll domni, keychains, DVDs u kuruni bix-xbieha
tal-Madonna tal-Konsagrazzjoni. Dawn jinkisbu biss mill-Girgenti jew inkella
minghand xi membru tal-Kumitat.

. L-indirizz tal-website tal-Moviment Madonna tal-Konsagrazzjoni huwa dan li

gej:www.ourladyofconsecration.org

DIKJARAZZJONI: I1-Bord Editorjali ta’ dan il-fuljett jiddikjara
li, bl-ebda mod, ma jrid jghaddi gudizzju fuq dak li hu sopran-

naturali fil-fatti msemmija hawnhekk. Dan il-gudizzju jistennieh
mill-Awtorita tal-Knisja.

Veritas Press — Zabbar

L-Isqof Mons. Adeodato Micallef li mexxa l-Adorazzjoni Ewkaristika

NADURAW LIL GESU OSTJA

Il-Hadd 1-1 ta’ Gunju 2008, kull min tela I-Girgenti kellu l-grazzja li jassisti
ghal Adorazzjoni Ewkaristika ohra li saret bil-permess ta’ 1-Arcisqof Mons. Pawl
Cremona.

Wara li tkanta l-innu tal-Madonna tal-Konsagrazzjoni u ntqalu tliet Ave
Marijiet lill-Madonna bi thejjija ghal din il-laggha, indaqqet il-Panis Angelicum
filwaqt li I-Isqof Mons. Adeodato Micallef wassal lil Gesu Sagramentat fuq 1-
artal mejda li gie mhejji ghal okkazzjoni tant ghaziza. Wara ntqal ir-ruzarju u



